
  

 

 

IMA JEDAN GRAD 

Ima jedan grad, ulica, jedan prag. 
 
Na njemu ponjava duginih boja, 
ispod nje skriven ključ i duša moja. 
 
Ima jedna kapija, avlija, na nebu sunce  
u pohod krenulo. 
 
Ima jedna trešnja i jedna krošnja stigla do neba, 
dotakla sunce iznad Vanekovog mlina jer tako treba. 
 
Ima jedan vjetar što sunce nebom nosi iznad Gaja 
i čuje se dječija graja jednog djetinjstva. 
 
Ima jedan zalazak sunca nad Dragića sokakom, 
lijep, rumen i tih, umoran ko posljednji pjesnikov stih  
sa snom što se bori. 
 
A u daljini Silos k’o dvori i na njemu zastava pod vjetrom 
vijori 
i sumrak lagano spušta na Račansku cestu jednoga grada. 
 
Ima jedan prag skriven ponjavom duginih boja, 
jedan ključ i duša moja... 
 
 
 

  

 Dragana (Škorić) Kurjaković 
  
Rođena u Bijeljini 1962 
godine. Gimnaziju završila u 
rodnom gradu 1981 godine.  
 
Poezijom se bavi iz hobija. 
Autorica je poznate pjesme 
„Ah Bijeljino“ za koju je 
aranžman napravio Omer 
Pobrić a interpretatorka je 
Subhija Šehović.  
 
Živi i radi u Tuzli. 

 

  

 
  

  

 
  

  

 
  


